
 

OLD SHUTTLES 
BADMINTON CLUB 
BASEL 

Jooresbricht 2022 

 

Jahresbericht Old Shuttles 2022.docx 24.02.2023 Seite 1 / 2 

Dä Jooresbricht wird speziell… e bizzli lang – 

Ich halt ihn sehr generell… und ohni Gsang 

 

Absyts vom Badmington – 

herrscht rund umme e komische Ton 

 

Was für e Zyt isch das gsi – 

Pandemie, Krieg und kei Energi 

 

OK, Pandemie hämmer nümme – 

Wält wird aber dümmer 

 

Dört wärde Lüt ermordet –  

S‘Büdsche für Waffe überbordet 

 

Do jedes Läbe rette – 

Milliarde in Krankebette 

 

Strom und Gas wird knapp – 

Bald stelle si uns dr Hahne ab 

 

Und Arbetskräft wärde au no fähle – 

Dr Job kasch jetzt scho fascht wähle 

 

Und apropo Wähle und Abstimme - 

Nit emol d’Hälfti het dä Wille 

 

Was soll me do no saage – 

E gohts ys z’guet in däne Daage 

 

S’Klima duet sich verändere – 

Aber mir düen wenig ändere 

Hauptsach es goht mir no guet – 

Verliere düen anderi s’Bluet 

 

Und irgendwie gohts witter – 

Villicht wird de Mensch doch no gschitter 

 

Zum Bischpiil im soziale Beriich – 

zämme schwäzte macht zum Bischpil riich 

 

Mir Old Shuttles halte dä Teil hoch – 

Spiile Badminton jede Mittwoch 

 

Und im Summer träffe mir uns gmüetlig allewyl – 

Schwätze, Ässe und Dringge git es guets Gfyhl (dangge Matthias) 

 

Unser Verein isch nit gross oder ghört nit im Däge – 

Und trotzdäm isch es e Teil vo unserem Läbe 

 

Dorum hoff ich es goht no lang witter – 

Sunscht stohts um die Wält schitter 

 

Au wenn die neui Halle in dr Sandgruebe – 

Zimmlig verbruucht isch vo däne Buebe 

 

Freue duet mi unsere Zuewachs – 

E paar neui Fraue hän glaub iire Spass 

 

Und das nämmer doch mit – 

Vill Spass für die näggschti Zyt 

 
Basel im Hornig 2023, dr Präsi Patrick Bossard 


